
				এই পাতাটির মুদ্রণ সংশোধন করা প্রয়োজন। 
আভাস পাওয়া যায়। দুইটি হৃদয় মুখামুখি করিয়া বসিলে জগৎচক্রের ঘর্ঘরশব্দ কিছুক্ষণের জন্য যেন শোনা যায় না— তখন লাভক্ষতি সুখদুঃখ পাপপুণ্য জয়পরাজয়ের তোলাপাড় কিছুক্ষণের জন্য ভুলিয়া থাকা যায়। কিন্তু তোমার বিজ্ঞানদিগ্বিজয়যাত্রার সময় এই সকল কবির ক্ৰন্দন ঠিক নহে, এখম জয়ভেরীর বাদ্যই বাদ্য, এখন হৃদয়ের কথা হৃদয়ের মধ্যেই থাক।
তুমি জৰ্ম্মনি আমেরিকায় তোমার জয়পতাকা নিখাত করিয়া আসিয়ো । তাড়াতাড়ি করিয়ো না । আমি বোধ হয় তুই এক মাসের মধ্যেই তোমাকে কিছু সাহায্য করিতে পারিব — তাহার ব্যবস্থা করিয়াছি । এখন আমরা তোমাকে কাছে ডাকিব না। আগে তোমার কাজ সারিয়া তাইস— তাহার পরে দীর্ঘ সন্ধ্যায় প্রদীপ জালিয়া কেদার টানিয়া বস। যাইবে ।
আমার শান্তিনিকেতনের বিদ্যালয়ে একটি জাপানী ছাত্র ংস্কৃত শিখিবার জন্য আসিয়াছে । ছেলেটি বড় ভাল । সে বেশ আমাদের আপনার লোক হইয়া আসিয়াছে । তোমার বন্ধু মীরা প্রত্যহ তাহাকে এক পেয়ালা ফুল দিয়া বশ করিয়া লইয়াছে । তাহার কাছ হইতে দুটো একটা করিয়া জাপানী কথা ও শিখিয়া লইতেছে । ইহা যদি তোমার আশঙ্কার বিষয় বলিয়া মনে হয় তবে ইহার যথাবিহিত প্রতিকার করিয়ো ।
তোমার রবি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪০টার সময়, ২০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

